
 KTI, Saviminilerinermik Ilinniarfik allaffissornermi
Kontorfuldmægtig-imik pissarsiorpoq

Ilinniartuleriffitsinni kontorfuldmægtig-imik aalajaatsumik akisussaaffimmillu
pingaartitsisumik pissarsiorpugut.
Ulloq sulilerfissaq: 1. Januar 2027 imaluunniit isumaqatigiissuteqarnikkut.
Suleqatissarsiorpugut tassaasumik
allaffimmiutut ilinniarsimasoq•
marluinnik oqaaseqartoq (kalaallisut/danskisut)•
allaffimmi sulisunik allanik suleqatiginninnissaminut kajumittoq•
pisuni tatineqarfiusuni tamanik nakkutiginnissinnaasoq•

Kontorfuldmægtig-ip suliassarai 
Atuagarsoriartornissamut aggersaaneq•
Ilinniartulerineq•
Allakkatigut saaffiginnissutinik akissuteqarneq•
Ulluinnarni pikkorissaavimmi ataqatigiissaarisoq•
Pikkorissartut sulisullu angalanissaannik inniminniineq•
Allaffissornikkut suliassaqarfiit immikkoortortaqarfiani•
Pikkorissartut allagartassaanik suliaqarneq•
Akiligassat akilerneqarneri qulakkeerinninneq•
Akunnermusianik nalunaarsuineq•
Akunnermusianik nalifiissaarineq•

Uagut neqeroorutigaavut
suliffik unamminartulik•
suleqatigiit oqaloqatigiinnermik suleqatigiinnermillu pingaartitsisut•
ilinniarfik ineriartorluartoq•
piffissaq tamakkerlugu sulisartussatut atorfinitsinneqarneq suliffimmi aallussilluarfiusumi•

Qinnuteqarnissamut killigititaq: 30. November 2026.
Kissaatigaarput atorfinitsinneqarnermi qaammatit pingasut siulliit piffissatut
misilitsiffiusutut isigineqassasut.
Paasissutissat amerlanerusut Allaffimmi aqutsisoq Sofie Olsen-imut imaluunniit
Ilinniartitaanermut Pisortamut Ole Pedersen-imut oqarasuaammut +299 861602 -mut
sianerluni saaffiginninnikkut pissarsiarineqarsinnaapput. Aammattaaq  nittartagaqarput
takuneqarsinnaavoq: www.kti.gl. 
Aningaasarsiatigut atorfinitsitaanermilu atugassarititaasut
Akissarsiat atorfininnermilu atugassarititaasut, tassunga ilanngullugit atorfinitsitaanermi
soraarnermilu angalanissamut akiliunneqarnissamut pisattallu nassiunneqarnerannut
Kalaallit Nunaanni Namminersorlutik Oqartussat kattuffiullu
isumaqatiginniarsinnaatitaasup attuumassuteqarfigisap akornanni isumaqatigiissutaasut
atorfininnerup nalaani atuuttut naapertorlugit ingerlanneqassapput.
Qinnuteqartoq uppernarsaatitalinnik piginnaasalik immikkut siunnersortitut, siunnersortit
pisortaatut siunnersortaanertulluunniit isumaqatigiissutit naapertorlugit
atorfinitsinneqarsinnaasarpoq.

Najugaq
Atorfimmut atatillugu sulisunut inissiamik innersuussisoqarsinnaanngilaq. Qinnuteqartoq
Namminersorlutik Oqartussani atorfeqarnermini sulisutut ineqartinneqareersimaguni
sulisutut ineqarsinnaatitaanini tigummiinnarsinnaavaa. Atorfimmut atatillugu ini
atorfeqarnermut tunngavoq, taamaalilluni atorfeqarnerup unitsinnerani

http://www.kti.gl


qimanneqassalluni.

Qinnuteqaatit, CV, ilinniarsimasanut pikkorissaatigisimasanullu uppernarsaatit kiisalu
paasissutissat allat pisariaqarsinnaasut "qinnuteqaat nassiuguk" toorlugu nassiutikkit. 
E-mail-ikkut qinnuteqaatinik tigusineq ajorpugut.

